
Тақризи
муассисаи пешбар - Донншгоҳи давлатии Кӯлоб ба номи Абуабдуллоҳи 
Рӯдакӣ ба диссертатсияи Раҳмоналиев Ҷовидон Худоёрович дар мавзуи 
«Лексикаи «Кимиёи саодат»-и Абуҳомид Муҳаммади Ғаззолӣ» барои 
дарёфти дараҷаи илмнн номзади илми филология аз рӯйи ихтисоси 10.02.01 
- Забони гоҷикй нешниҳод шудааст.

Мутобиқати муҳтавои диссертатсия ба ихтисос ё соҳаи илм.
Диссертатсияи Раҳмоналиев Ҷовидон Худоёрович дар мавзуи 

«Лексикаи «Кимиёи саодат»-и Абуҳомид Муҳаммади Ғаззолӣ» барои 
дарёфти дараҷаи илмии номзади илми филология ба шиносномаи 
ихтисоси 10.02.01 - Забони тоҷикӣ мутобиқат менамояд.

Дар марҳилаи нави рушди забони миллӣ - соҳибистикдолии кишвар 
забони тоҷикӣ ҳамчун забони расмии давлатӣ ва илмӣ тамоми сатҳҳоро 
фаро гирифта бошад ҳам, таъмин ва такмили таркиби луғавии он аз 
ҳисоби дороиҳои мероси адабиёти классикӣ то ҳол дар мадди назари 
муҳаққиқон қарор дорад, ки диди наву тозаро талаб менамояд. Месазад, 
ки ин ҷанбаи муҳимми илмиро ба назар гирифта, барои таъмин, такмил 
ва муаррифии вожаҳои аслӣ дар муқоиса бо забони адабии муосир, ки дар 
тамоми самту соҳаи фаъолият корбурд доранд, пажуҳиш анҷом диҳанд.

Яке аз чунин дастоварди илмӣ, ки аз ҷониби муҳаққиқ Раҳмоналиев 
Ҷовидоп Худоёрович дар мавзуи «Лексикаи «Кимиёи саодат»-и Абуҳомид 
Муҳаммади Ғаззолӣ рӯйи кор омадааст, маҳсуб ёфта, таҳқиқоти муҳим ва 
арзишманд арзёбӣ мегардад.

Саҳми шахсин довталаб дар ҳалли масъалаи илмӣ ё коркарди 
проблемаи илмӣ бо арзёбии аҳаммняти он. Сохтори умумии кор, мубрамӣ 
ва зарурати баргузории таҳқиқ, дараҷаи омӯзиши он, ҳадаф ва вазифаҳои 
асосии масоили таҳқиқшаванда, мавзуъ, масъалаҳо ва соҳаи таҳқиқот, 
навгониҳои таҳқиқ ва аҳамияти назариявию амалии он, инчунин, 
нуктаҳои асосии ба ҳимоя пешииҳодшаванда ва хулосаҳото 
натиҷагириҳои муаллиф саҳм ва нуқтаи назари ӯро нисбат ба мавзуи 
интихобшуда инъикос мекунанд. Саҳми фардии муаллиф, ҳамчунин, дар 
омӯзиши назарияҳои олимони муосири ватанию хориҷӣ дар робита ба



мавзуи баҳси рисола, таҳлилу таҷзия ва муқоисаи онҳо ва омода намудани 
мақолаю маърузаҳо доир ба мавзуи таҳқиқ зоҳир мегардад.

Рисолаи диссертатсионӣ ба мавзуе бахшида шудааст, ки дар он 
хусусиятҳои лексикӣ-семантикӣ, баромади калимаҳо, таснифоти 
истилоҳот ва таснифоти вожагон аз рӯйи ифодаи мафҳумҳои гуногун 
таҳлилу баррасӣ шудаанд. Дар «Кимиёи саодат»-и Муҳаммад Ғаззолӣ 
вожаҳои зиёде мавриди истифода қарор дода шуда, фарогири мавзуъҳои 
мухталиф мебошанд. Аз ин рӯ таҳлилу таҳқиқ ва баррасии таркиби 
луғавии осори ин мутафаккир муҳимму саривақтӣ мебошад.

Бо омӯзиш ва пажуҳиши осори чунин мутафаккирон имконият 
фароҳам мегардад, ки масъалаҳои муҳим дар самти ташаккул ва 
таҳаввули забон ҳаллу фасл шаванд. Бинобар ин, таҳлил ва таҳқиқи осори 
адабиёти классикӣ, аз ҷумла осори Абуҳомид Муҳаммади Ғаззолӣ, 
махсусан асари «Кимиёи саодат» имкон фароҳам овардааст, ки то 
хусусиятҳои лексикӣ-семантикӣ ва баромади калимаҳо ба таври дақиқ 
омӯхта шаванд.

Диссертатсияи Раҳмоналиев Ҷовидон Худоёрович дар ин замина 
омода гардида, хусусиятҳои лексикӣ-семантикӣ, баромади калимаҳо, 
инчунин таснифоти мавзуии вожагон маълум карда шудаанд. Чунки 
лексикаи он дар замони муосир на танҳо ифодакунандаи тоҷикӣ будани 
онҳост, балки баёнгари имконоти фаровони калимасозӣ ва муаррифии 
забони муқтадиру ҷавобгӯ ба ниёзҳои илмиву амалии соҳибзабонон дар 
низоми коргузории ҷамъиятӣ дар муқоиса ба замони муосир мебошанд. 
Диссертатсия бо назардошти чунин нукот омода гардидааст. Масалан, 
дар муҳити адабию фарҳангии моқабли тоҷик адибони зиёде дар майдони 
илм андешабаёнӣ кардаанд, вале ҷойгоҳи Абуҳомид Муҳаммади Ғаззо.пӣ 
дар ташаккули забони тоҷикӣ мақоми арзандаву судманди худро дорад. 
Чунки баробаркунӣ дар радифи дигар адибони номовар низ ӯ ҷойи 
махсуси худро дошта, тавассути осораш шуҳрати ҷаҳонӣ пайдо кардааст. 
Ба ҳамагон маълум аст, ки асари «Кимиёи саодат»-и Муҳаммади Ғаззолӣ 
дар таърихи забони тоҷикӣ аз шоҳкориҳои насри тоҷик ба шумор рафта, 
дар ҷовидонсозии вожагони тоҷикӣ ба унвони муҳимтарин сарчашмаи 
адабӣ нақши калидӣ дорад.

Натиҷахои мушаххаси илмӣ, ки барои он ба довталаб додани дараҷаи 
илмии дархостшаванда мумкин аст. Диссертатсия Раҳмоналиев Ҷовидон 
Худоёрович аз муқаддима, 3 боб бо фарогирии 8 фаслу 5 зерфасл, хулоса 
ва феҳрасти манобеи истифодашуда таркиб ёфтааст.

Дар муқаддимаи диссертатсия муаллиф доир ба мубрамии мавзуи 
гаҳқиқ, дараҷаи тахкиқи мавзуъ, робитаи таҳқиқ бо барномаҳо ва 
мавзуъҳои илмӣ, мақсади таҳқиқ, вазифаҳои таҳқиқ, объекти таҳқиқ, 
предмети таҳқиқ, асосҳои назарии таҳқиқ, асосҳои методологии таҳқиқ, 

сарчашмаҳои таҳқиқ, навгонии илмии таҳқиқ, нуктаҳои асосии ба ҳимоя 
пешниҳодшаванда, аҳаммияти назарӣ ва амалии таҳқиқ, мутобиқати 
мавзуи диссертатсия бо шиносномаи ихтисоси илмӣ, саҳми шахсии 
довталаби дараҷаи илмӣ дар таҳқиқ, тасвиби амалии иатиҷаҳои таҳқиқ, 
нашри таълифоти илмӣ дар мавзуи диссертатсия, сохтор ва ҳаҷми 
диссертатсия маълумоти муфассал манзур намуда, ҳадафҳои пажуҳиши 
хешро равшан баён намудааст.

Дар диссертатсия муҳаққиқ мақсад гузоштааст, ки хусусиятҳои 
луғавию семантикии асари «Кимиёи саодат»-и Абуҳомид Муҳаммади 
Ғаззолиро ҳаматарафа ва ба таври муназзам таҳқиқу баррасӣ намояд ва 
нақши ҳар яки онро дар ташаккули лексикаи забони тоҷикӣ мавриди 
боздид қарор диҳад ва тавассути ин амалкард ҳам, ба мақсад ноил 
шудааст.

Объекту предмети таҳқиқи диссертатсиониро баррасии хусусиятҳои 
лексикию семантикии асари «Кимиёи саодат» ташкил дода, дар он як 
қатор фарҳангу луғатномаҳо низ мавриди истифода қарор дода шудаанд, 
ки дар равшану возеҳ намудани лексикаи асар нақшаи бориз доранд.

Таҳқиқи мавзуи мазкур дар доираи як диссертатсия кӯшиши аввалин 
дар ин самт маҳсуб шуда, навгонии диссертатсияро дар бар мегирад. 
Муаллифи диссертатсия навгонии таҳқиқро бо он асоснок намудааст, ки 
бори нахуст махсусиятҳои лексикӣ-семантикии асари «Кимиёи саодат»-и 
Абуҳомид Муҳаммади Ғаззолӣ мавриди пажуҳиш қарор гирифтааст. 
Инчунин таҳқиқоти ба лексика ва маъно бахшидашуда дар диссертатсияи 
мазкур мустақиман бо барномаҳо ва мавзуъҳои илмӣ алоқамандӣ ва 
ҳамбастагии ногусастанӣ дорад. Диссертатсия дар мавзуи «Лексикаи 
«Кимиёи саодат»-и Абуҳомид Муҳаммади Ғаззолӣ» барои дарёфти 
дараҷаи илмии номзади илми филология бо шиносномаи ихтисоси илмии 
10.02.01 - Забони тоҷикӣ мувофиқат мекунад.

Боби якуми диссертатсия «Хусусиятҳои лексикии «Кимиёи саодат»-и 
Абуҳомид Муҳаммади Ғаззолӣ» номгӯзорӣ шуда, аз 2 фаслу 5 зерфасл 
таркиб ёфтааст. Фасли аввал «Оид ба забон ва услуби «Кимиёи саодат» 
унвон дошта, дар он андешаҳо нисбат ба забон, услуб, сабаб ва омилҳои 
навишта шудани асар ва барои кадом гурӯҳи аҳолӣ пешбинӣ шудани он 
баён гардидааст. Маҳз дар ҳолати муайян намудани масоили мазкур 
забон ва услуби баёни муаллиф дар аксари мавридҳо муайян шудааст.

Фасли дуюми боби якум «Таснифи вожагони асар аз рӯйи баромад» 
номгӯзорӣ шуда, аз 5 зерфасл иборат мебошад, ки дар ҳар кадоме аз ин 
зерфаслҳо вожагон аз ҷиҳати калимаҳои худй ва иқтибосӣ таҳлилу 
баррасӣ шудаанд. Дар фасли номбурда вазифаҳои дар пеш гузоштаи 
диссертант, яъне таҳлили лексикаи аслӣ ва иқтибосӣ аз нигоҳи баромад 
пурра ҳалли худро ёфтааст.

Ба қавли диссертант асари «Кимиёи саодат» барои оммаи халқ эҷод 
шудааст. Аз ин рӯ мутафаккир кӯшидааст, ки бештар калимаҳои асили 
тоҷикиро корбаст намояд. Аммо ин маънои онро надорад, ки мутафаккир 
танҳо ба калимаҳои аслӣ иктифо карда бошад. Чунин амал дар тамоми 
давру замон ғайриимкон буд ва чунин боқӣ хоҳад монд, зеро барои 
пурғановат намудани асар ва тақозои услуби баён Абуҳомид Муҳаммади 
Ғаззолӣ аз калимаҳои арабӣ, юнонӣ ва туркӣ, ки дар он давра дар байни 
мардум мустаъмал буданд, истифода кардааст. Дар қиёс бо вожаҳои 
иқтибосӣ ҷойгоҳи вожаҳои амсоли форсии тоҷикӣ мушаххасу назаррас 
аст, зеро дар онҳо як навъ халлоқият ва навоварии мутафаккир эҳсос 
мешавад. Чунонки таҳқиқи ип банд нишон медиҳад, таҳлил дар асоси 
лексикаи асри XI ба роҳ монда шуда, бо замони муосир робитаи 
ногусастанй дорад. Аз ин рӯ муҳаққиқ зарурати шинохт аз баромади 
калимаҳоро дарк намуда, баромади калимаҳои аслӣ ва иқтибосиро низ 
тавзеҳ додааст, ки кори муваффақонаи диссертант ҳисобида мешавад.

Боби дуюми диссертатсия «Таснифоти мавзуии вожагони «Кимиёи 
саодат»-и Абуҳомид Муҳаммади Ғаззолӣ» унвон гирифта, аз 2 зербоб 
иборат мебошад.

Дар зербоби якуми боби 2-юм, ки «Таснифоти истилоҳоти асар» 
номгузорӣ шудааст, гурӯҳҳои мавзуӣ аз лиҳози баромади таърихӣ, 
таҳаввули маъно ва имконоти калимасозй таҳлил шуда, дар асоси он 
меъерҳои дохилии забон. имконоти назарраси калимасозӣ, шаклҳои 
мутобиқи- бунёдии калима ва ибораҳо муайян гардида, марҳилаҳои 
алоҳидаи таърихии забон, ки дар он як гурӯҳи калимаҳо хусусияти 
архаистиро касб намуда, гурӯҳи дигар унсури фаъоли нутқ гардидаанд, 
муайян карда шудааст.

Таҳлил дар асоси гурӯҳҳои мавзуӣ, яъне истилоҳоти соҳаҳои 
мухталифи сиёсӣ, динӣ, илмӣ, фалсафй ва тиббӣ ба роҳ монда шуда, 
баробари вожагони марбут ба соҳаҳои гуногун мавриди таҳлилу баррасӣ 
қарор гирифтаанд. Шоистаи зикр аст, ки ин таснифоти диссертант комил 
ва фарогир аст ва ҳамзамон, он коркарди минбаъдаро дар доираи 
таҳқиқоти минбаъда тақозо дорад.

Аз зерфасли 2-юми боби 2-юм, ки «Таснифоти вожагон аз рӯйи ифодаи 
мафҳумҳои гуногун» ном гирифтааст, маълум гардид, ки гурӯҳҳои 
мавзуии мафҳумҳои гуногуни калимот дар асар зиёд истифода шудааст. 
Мутафаккир дар аксари ҳолат аз калимаҳои аслӣ истифода карда, дар 
баъзе ҳолат барои осон гардидани дарки матлаб аз калимаҳои иқтибосӣ 
н из фоида бурдааст, Ба қавли дисссртант дар «Кимиёи саодат» гурӯҳҳои 
мухталифи мавзуии вожаҳо корбаст шудаанд, ки таҳлили онҳо барои 
таҳқиқи лексикии асар ва соири илмҳои ба монанди равоншиносӣ ва 
қавмшиносӣ маводи тоза медиҳад.

4



Боби 3-юми диссертатсия «Хусусиятҳои маъноии калимаҳо дар 
«Кимиёи саодат»-и Абуҳомид Муҳаммади Ғаззолӣ» номгузорӣ шуда, аз 4 
фасл иборат мебошад.

Зерфасли 1-уми боби 3-юм «Сермаъноии луғавӣ» ном дошта, дар он 
масоили полисемия, ки яке аз воситаҳои фасоҳату возеҳии забон ва 
муассирии нутқ ба ҳисоб меравад, баррасӣ шудааст. Диссертант зимни 
таҳлил аз ин фасл андешаҳои аксари забоншиносони муосирро, ки 
заминаҳои воқеӣ доштани полисемияро эътироф намудаанд, оварда дар 
радифи онҳо тасдиқи назари хешро низ баён намуда, полисемияро ҳамчун 
ҳодисаи погузири забон медонад. Аз ин рӯ таҳқиқи сермаъноиро дар 
заминаи ии банд ба роҳ монда, хусусиятҳои полисемии вожагонро дар 
асоси маводи «Кимиёи саодат» муайян намудааст, ки натиҷаи дилхоҳ ба 
даст омадааст. Масалан, дар «Кимиёи саодат» калимаҳои алоҳида ба 
маъноҳои гуногун истифода шуда, бо ин васила фасоҳати забони асар 
муайян гардидааст, кииннигориши хости мутафаккирро бозгӯй мекунад.

Зерфасли 2-юми боби 3-юм «Муродифоти луғавӣ» номгузорӣ шуда, 
дар он хусусиятҳои асосии низоми луғавӣ, паҳноӣ ва беҳудудии микдори 
маънои воҳидҳои он таҳлилу баррасӣ шудаанд. Чунончи, хазинаи лугавӣ 
ба таври доимӣ бо калимаҳои нав ва маъноҳои нав ғанӣ мегардад, забон 
низ дар натиҷаи он тағйир меёбад ва сохтори худро такмил медиҳад. 
Таҳлили маводи диссертатсия низ гувоҳӣ медиҳад, ки корбурди 
муродифоти луғавӣ дар асар ба роҳ монда шуда, тавассути он 
нишонгирии сухани мутафаккир муайян карда шудааст. Ҳамзамон 
истифодаи муродифот дар асар ин ба мақсади гурез, яъне аз ин 
категорияи лексикӣ-семантикӣ низ фоида бурдан аст. Чунки, таҳлил 
маълум кард, аз мавқеъҳои корбаст, ифодаи вазъи эҳсосот ва ҳамнишинии 
бомаврид дар ҳар як калимаи синонимӣ арзиши хоссаи онҳо дар «Кимиёи 
саодат» муайян шуда, муассирии сухан ва ҳадафҳои он иҷро гардидааст.

Зерфасли 3-юми боби 3-юм «Омонимҳои луғавӣ» номгузорӣ шуда, 
дар он масъалаи омонимҳо дар низоми луғавии забон, ки падидаи ҷолибу 
назаррас ва доимӣ мебошанд, баррасӣ гардида, доир ба хусусиятҳои онҳо, 
андешаҳо баён шудааст. Тавре дар таҳлили диссертант ошкор гардидааст, 
истифодаи омонимҳо дар асар ин нишона аз сатҳи бузургии андеша, 
мафкураи воло ва дар сатҳи зарурӣ шиносоӣ доштани мутафаккир бо 
омонимҳои таркиби луғавии забон мебошад, ки тавассути корбурди онҳо 
ба мақсад ноил шудааст. Зеро омонимҳо дар ин ё он марҳилаи таърихӣ 
вобастагӣ ба қонуниятҳои дохилии забон ва таҳаввули он ба вуҷуд омада, 
барои рушду такомули забон нақши муайяни худро доранд.

Зерфасли 4-уми боби 3-юм «Мутазодҳои луғавӣ» ном дошта, дар он 
масоили марбути муқобил ба ҳаммаъноии калимаҳо таҳлилу баррасӣ 
гардидаанд. Ин падида тариқи воситаҳои луғавӣ ва сохтани калимаҳои

нав пешниҳод гардида, дар забон ҳамчун зуҳуроти лексикӣ арзи ҳастӣ 
кардаанд. Ҳамин тариқ, диссертант нақши онҳоро дар «Кимиёи саодат» 
чунин арзёбӣ намудааст. Калимаҳои зидмаъно ба таври муассиру ҷаззоб 
ва вобаста ба мундариҷаи асар истифода шуда, дар баъзе ҳолат ба хотири 
инкори баъзе аз андешаҳо аз ин қабати лексикӣ фоида бурдааст. Дар 
забони тоҷикӣ яке аз роҳҳои маъмули сохтани калимаҳои зидмаъно 
ҳамроҳ кардани префикс ба ҳисоб меравад, ки корбурди ин раванд низ аз 
тарафи мутафаккир ба роҳ монда шудааст. Ба монанди, префиксҳои но-, 
бе-, на-, ки ба асоси сохта ҳамроҳ карда мешаванд ва маънои мухолифро 
тавлид менамоянд.

Дар хулоса ба тариқи фишурда натиҷаҳои таҳқиқ дар 9 банд 
ҷамъбает шуда, тавсияҳо оид ба истифодаи амалии натиҷаҳо мухтасару 
мушаххас баён гардидаанд.

Ҳамин тавр, дастовардҳои диссертантро доир ба мавзуи мавриди 
пажуҳиш ҷамъбаст намуда, гуфтан мумкин аст, ки он тамоми воситаҳои 
ифодаи лексикй-семантикии осори Абуҳомид Муҳаммади Ғаззолиро 
муайян сохтааст. Ҷанбаи илмӣ ва амаливу назариявии диссертатсия 
мувофиқи мақсад мебошад ва муҳаққиқи он ба таври фаровон 
сарчашмаҳои марбут ба мавзуъро мавриди баррасӣ қарор додааст, ки ин 
аз таҷрибаи хуб ва сатҳи дониши баланд доштани ӯ дарак медиҳад.

Забони диссертатсия сода, равон ва фаҳмо буда, дастовардҳои 
муҳаққиқ дар ҷамъоварӣ, омӯзиш ва таҳқиқи минбаъдаи бархе аз 
масъалаҳои забоншиносии тоҷик, хосатан лексика ва хусусиятҳои 
семантикии онҳо дар осори бадеии шоирону нависандагони тоҷик нақши 
судмандеро ба ҷо хоҳад овард.

Дар баробари дастовардҳои муҳимми зикргардида, диссертатсия аз 
камбудиву норасоиҳо низ холӣ нест, ки зикри онҳо барои такмили 
минбаъдаи диссертатсия хеле муфиданд. Аз ҷумла:

1. Диссертант ҳангоми таҳқиқ ба адабиёти илмӣ такя мекунад, ки ин 
хуб аст, аммо дар баъзан ҷо хулосаи худи муаллиф кам ба назар мерасад. 
Барои тақвияти фикр, дар саҳифаҳои 131-132 дар як саҳифа андешаи ду 
муҳаққиқ Ҳ. Маҷидов ва М. Муҳаммадиев доир ба синонимҳо оварда 
шудааст, аммо мавқеи муаллиф кам эҳсос мешавад;

2. Дар баъзе мавридҳо муаллифи диссертатсия шефтаи зикри иқтибос 
шудааст. Чунончи, аз олими тоҷик Ҳомид Маҷидов дар умум 12 иқтибос 
зикр кардааст;

3. Дар овардани мисолҳо аз асари зери таҳқиқ таҳлилҳо мукаммал 
буда, дар баъзе ҷо овардани мисолҳо на хусусияти таҳлилӣ, балки 
хусусияти номбаркунии мисолҳоро касб намудаанд;

4. Корбурди мисолҳо ҳангоми баррасии мавзуъ зиёдтар ба назар 
мерасанд. Хуб мешуд диссертант бо овардани якчанд мисол, ки заминаи 
тасдиқи андеша мешуд, иктифо мекард;

5. Дар диссертатсия баъзе ғалатҳои имлоӣ, китобатӣ, услубӣ ва 
техникӣ ба мушоҳида расиданд. Масалан, дар саҳифаи 126 вожаи 
“ношингари” омадааст, ки шакли дурусти он “нишонгари” мебошад, ки 
ислоҳталабанд;

6. Дар рӯйхати адабиёт зимни овардани соли нашри китоб дар баъзе 
адабиет саҳифаи умумии он дарҷ нашудааст. Масалан, дар шумораҳои 25, 
46, 107 ва 115. Дар ин раванд маврид ба ёдоварист, ки дар баъзе адабиёт 
зимни ҷой додани маълумот дар бораи макони чоп ва соли нашри китоб, 
инчунин сахифаи умумии он, дар баъзе адабиёт танҳо саҳифаи иқтибос 
дарҷ шудааст. Масалан, дар шумораҳои 77, 100, 111, 118,134, 144 ва 145.

Бояд зикр намуд, ки камбудиҳои манзуршуда ба ҳеҷ ваҷҳ арзиши 
илмии диссертатсияро коҳиш намедиҳанд, зеро назари мо ин аст, ки онҳо 
ислоҳшаванда буда, вазифаҳои дар назди худ гузоштаи диссертант 
бомуваффақият ба иҷро расонида шудааст. Кори диссертатсионии 
Раҳмоналиев Ҷовидон Худоёрович таҳқиқоти пурра ва комили буда, дар 
забоншиносии тоҷик саҳми мухимми илмӣ дорад. Дар диссертатсияи 
мазкур таҳқиқи «Лексикаи «Кимиёи саодат»-и Абуҳомид Муҳаммади 
Ғаззолӣ» ба роҳ монда шуда, ҳадаф ва вазифаҳои таҳқиқ ҳалли худро 
ёфтаанд.

Автореферати диссертатсия бо ду забон: тоҷикӣ ва русӣ таълиф 
гардидааст. Дар атрофи мавзуъ бошад, 5 мақолаи муаллиф дар 
маҷаллаҳои илмии тақризшавандаи Комиссияи олии аттестатсионии 
назди Президенти Ҷумҳурии Тоҷикистон ва 2 мақола дар маҷаллаҳои 
илмии дигар нашр шудаанд, ки мазмуну мундариҷаи диссертатсияро 
инъикос менамоянд.

Мутобиқати тахассуси илмии довталаб ба дараҷаи илмӣ. Дар маҷмуъ, 
диссертатсияи Раҳмоналиев Ҷовидон Худоёрович «Лексикаи «Кимиёи 
саодат»-и Абуҳомид Муҳаммади Ғаззолӣ» барои дарёфти дараҷаи илмии 
номзади илми филологӣ аз рӯйи ихтисоси 10.02.01 - Забони тоҷикӣ 
таҳқиқоти баанҷомрасида буда, аз рӯйи шакл, муҳиммият, навгониҳои 
илмӣ ва аҳамияти назариявию амалияш ба талаботи бандҳои 31-35-уми 
Тартиби додани дараҷаҳои илмӣ, ки бо қарори Ҳукумати Ҷумҳурии 
Тоҷикистон аз 30-юми июни соли 2021, таҳти №267 тасдиқ шудааст, 
инчунин ба талаботи КОА-и назди Президенти Ҷумҳурии Тоҷикистон 
мутобиқ аст. Муаллифи диссертатсия сазовори дарёфти дарачаи илмии 
номзади илми филологӣ аз рӯйи ихтисоси 10.02.01 - Забони тоҷикӣ 
мебошад.

Тақриз дар ҷаласаи васеи кафедраи забоншиносӣ ва таърихи забони 
Донишгоҳи давлатии Кӯлоб ба номи Абуабдуллоҳи Рӯдакӣ аз 29-уми 
марти соли 2023, қарори №8 муҳокима ва тасдиқ гардид.

Дар ҷаласаи кафедра иштирок доштанд: 14 нафар.
Натиҷаи овоздиҳӣ: «тарафдор» - 14 нафар, «зид» - нест, «бетараф» - 

нест.

